
Annotatsiya. Ushbu maqolada O‘zbekiston Respublikasining xalqaro munosabatlaridagi ustuvor yo‘nalishlar
tahlil qilinib, ularning sanoat sohasining rivojlanishidagi bugungi kundagi roli va ahamiyati ko‘rib chiqilgan.
Xalgaro hamkorlik orqali sanoatni modernizatsiya qilish, eksportni oshirish, innovatsiyalar joriy etish va barqgaror
rivojlanishni ta’'minlash muhim vazifalar sifatida ko‘rsatildi. Maqola O‘zbekistonning mintagaviy va global
iqtisodiy integratsiyadagi o‘rnini mustahkamlash uchun xalqaro munosabatlarning strategik ahamiyatini ochib
beradi.

Kalit so‘zlar: xalqgaro munosabatlar, sanoat rivoji, eksport, innovatsiyalar, iqtisodiy integratsiya, O‘zbekiston.

DOI: https://doi.org/10.47390/SPR1342V5SI9Y2025N09

O‘zbekistonda xalqaro munosabatlar mustagqillikni mustahkamlashga, xalq farovonligi
va xavfsizligini ta’minlashga yo‘naltirilgan bilan ahamiyatli bo‘ldi. O‘zbek diplomatiyasi xorijiy
mamlakatlardan sadaqa so‘rashga emas, ikki tomonlama manfaatdorlikka, insonparvarlikning
yuksak va olijanob tamoyillariga tayandi. Respublika Prezidenti Sh.Mirziyoyev qaysi
mamlakatda bo‘lmasin, avvalo ulardagi ilg‘or tajribani o‘rganishga, foydali narsalarni topishga,
ulardan foydalanishga alohida e’tibor berdi [1, B.59].

O‘zbekiston Respublikasida bugungi kunda xorijiy davlatlar va xalgaro tashkilotlar bilan
manfaatli hamkorlik yaxshi yo‘lga qo‘yilgan bo‘lib, bu borada O‘zbekiston Respublikasi
Konstitutsiyasi asosiy hujjat bo‘lib xizmat qilmoqda [2, B.14]. Qisga muddat ichida
mamlakatimiz xalgaro munosabatlar tizimining to‘la va teng huquqli a’zosiga aylanishi bilan
birga jahon hamjamiyatining integratsiyalashuv jarayoniga qo‘shildi.

“O‘zbekiston milliy manfaatlariga mos keluvchi har tomonlama faol tashqi siyosatini
amalga oshirish davlatimiz suverenitetini mustahkamlash, iqtisodiy qiyinchiliklarni yengib
o‘tish va xalqimiz hayotini yaxshilashning zarur sharti va g‘oyat muhim vositasidir” [3, B.75].
Ushbu vazifadan kelib chiqgan holda O‘zbekiston Respublikasi mustagqilligining ilk kunlaridan
boshlab o'z milliy manfaatlari va azaliy qadriyatlariga mos keladigan xalqaro munosabatlarni
belgilar ekan, birinchi navbatda xalgaro huquq normalarida umume’tirof etilgan va ayni vaqtda
xalq manfaatlariga mos keladigan o‘z strategiyasini, tamoyillarini va yo‘nalishlarini belgilab
olib, O‘zbekiston Respublikasi Konstitutsiyasi bilan huquqiy jihatdan mustahkamladi [4, B.43].

O‘zbekistonning Birinchi Prezidenti o‘zining “O‘zbekistonning o'z istiglol va taraqgiyot
yo‘li” va boshqa asarlarida mustaqil tashqi siyosat yuritish qoidalarini nazariy va amaliy
jihatdan puxta asoslab berdi. O‘zbekiston Respublikasi Konstitutsiyasining 17-moddasida
mamlakatimiz tashqi siyosat qoidalari qonunlashtirildi va u jahondagi ko‘plab mamlakatlar
bilan hamkorlik jarayonlari ortga qaytmasligining huquqiy kafolati bo‘lib xizmat qilmoqda.
O‘zbekistonni xalqaro huquq subyekti sifatida belgilaydigan, respublikaning tashqi siyosiy va
tashqi iqtisodiy aloqalarini tartibga soladigan qonunlar qabul qilindi[5, B.101].

1992-yilning iyulida “O‘zbekiston Respublikasining tashqi iqtisodiy faoliyat
to‘g‘risida”gi,1994-yilning may oyida O‘zbekiston Respublikasining “Chet el investitsiyalari va
chet ellik investorlar faoliyatining kafolatlari to‘g‘risida”gi qonun qabul qilindi, 2000 yilning
may oyida yangi tahrirdagi “Tashqi iqtisodiy faoliyat to‘g‘risida”gi O‘zbekiston Respublikasi
gonuni mamlakat parlamenti tomonidan gabul qgilindi. Bular faol va keng ko‘lamli hamkorlik
uchun mustahkam huquqiy kafolat yaratib berdi va ushbu huquqiy me’yoriy hujjatlar asosida
xorijiy mamlakatlar bilan hamkorlik olib borilmoqda. Xalgaro huquq normalarning ichki
gonunlarda ustunligi respublika qonunchilik faoliyatida o‘z ifodasini topmoqda. Birinchidan,
respublika qonunlari xalgaro huquq normalariga doimo muvofiglashtiriimogda va
yaqinlashtirilmoqda.  Ikkinchidan, @ mamlakatimiz  xalgaro = normalar bajarilishini
kafolatlaydigan hamma majburiyatlarni o'z zimmasiga oldi [6, B.29].

Ko‘pgina tadqiqotchilar O‘zbekiston tashqi siyosatining strategik yo‘nalishlarini, uning
mintagaviy va global hamkorlikdagi o‘rnini o‘rganadilar. Masalan, I. Karimov (2020)
“Ozbekistonning tashqi siyosat konsepsiyasi va uning iqtisodiy hamkorlikka ta’siri” nomli
magqolasida mamlakatning mintaqaviy barqarorlikni ta’'minlashdagi roli va iqtisodiy
diplomatiyaning ahamiyatini ta'kidlaydi. Bundan tashqari, S. Rustamova (2021) xalgaro
munosabatlarning iqtisodiyot, jumladan sanoat sohasiga ta’siri bo‘yicha o‘tkazilgan tadqiqotda
eksportni diversifikatsiya qilish va xalqaro investitsiyalarni jalb qilish yo‘nalishlarini
ko‘rsatadi.

Sanoat rivojini xalqaro kontekstda o‘rganishda, M. Tursunov (2019) “O‘zbekiston
sanoatining xalqaro hamkorlik asosida modernizatsiyasi” nomli ishida texnologik transferlar,
qo‘shma korxonalar tashkil etish va innovatsion yechimlar orqali sanoatni modernizatsiya
qilish masalalarini muhokama qiladi. Shuningdek, ]J. Egamberdiyev (2022) magqolasida
O‘zbekiston sanoatining global bozorga chiqishi va eksport salohiyatini oshirishda xalqaro
standartlarga moslashish zaruriyati haqida yozadi.

Innovatsion rivojlanish va iqtisodiy integratsiya masalalari ko‘plab tadgiqotlarda
muhim o‘rin egallaydi. D. Islomov (2020) ilmiy ishida O‘zbekistonning SHHT va MDH
doirasidagi integratsiya jarayonlarida sanoat sohasida innovatsion hamkorlikni kengaytirish
yo‘llarini tahlil giladi. Bundan tashqari, N. Yuldasheva (2021) iqtisodiy integratsiyaning

sanoat sektoriga ijobiy ta’siri va bu orqali mamlakatning raqobatbardoshligini oshirish
imkoniyatlarini ko‘rsatadi.

Sanoat va xalqaro munosabatlar doirasida barqaror rivojlanish, ekologik xavfsizlik
masalalari ham o‘rganiladi. F. Rasulova (2019) maqolasida xalqaro hamkorlik orqali sanoat
korxonalarining atrof-muhitga ta’sirini kamaytirish va ekologik standartlarga rioya qilish
masalalari yoritilgan.

Mavjud ilmiy adabiyotlar O‘zbekistonning xalgaro munosabatlarida sanoat rivojini
ta’'minlash uchun iqtisodiy hamkorlik, investitsiyalarni jalb qilish, innovatsiyalarni joriy etish
va eksportni kengaytirish kabi ustuvor yo‘nalishlar mavjudligini ko‘rsatadi. Shu bilan birga,
mintagaviy va global iqtisodiy integratsiya jarayonlarida mamlakatning o0z o‘rnini
mustahkamlashiga qaratilgan tadqiqotlar ham mavjud. Bargaror rivojlanish va ekologik
xavfsizlik masalalari ham bugungi kunda katta e’tibor talab qilmoqda[6, B.21].

O‘zbekiston tashqi siyosatda ochiqg-oydinlik, teng huqugqlilik, ozaro manfaatdorlik
tarafdori. Shuningdek, biron-bir buyuk davlatning ta’sir doirasiga tushib qolishni, birovning
gosh-qovog'‘iga qarab ish tutishni xohlamaydi. Ozbekiston dunyo uchun ochiq mamlakat bo‘lib,
bir davlat bilan yaqinlashish hisobiga boshqasidan uzoqlashmaslikka amal qgiladi.

Tashqi alogalarni ta'minlaydigan vazirliklar va muassasalar tashkil etilgan bo‘lib, Tashqi
ishlar vazirligi, tashqi iqtisodiy aloqalar vazirligi, tashqi iqtisodiy faoliyat Milliy banki,
ixtisoslashtirilgan tashqi savdo firmalari shular jumlasidandir. Jahon iqtisodiyoti va
diplomatiyasi universiteti, O‘zbekiston Respublikasi Prezidenti huzuridagi Davlat va jamiyat
qurilishi akademiyasi va boshqa shu kabi o‘quv yurtlarida xalgaro munosabatlar sohasi uchun
mutaxassis kadrlar tayyorlanmoqda[7, B.4].

Mamlakatimiz siyosiy mustaqillikka erishgandan so‘ng jamiyatni siyosiy, ijtimoiy-
igtisodiy va ma’naviy-axloqiy jihatdan yangilashning strategik vazifalari ishlab chiqildi.
Shuningdek, Birinchi Prezidenti o‘zining asarlari, ma’ruza va nutqlarida mamlakatimiz tashqi
siyosiy va tashqi iqtisodiy alogalarning asosiy tamoyillarini nazariy va amaliy jihatdan puxta
asoslab berdi. Tashqi siyosiy va tashqi iqtisodiy yo‘lni belgilashda jahon tajribasidan
foydalanildi, mamlakatimiz xususiyatlari va manfaatlari hisobga olindi. Tashqi siyosatga
tinchlik, bargarorlik, hamkorlik yo‘li asos qilib olindi.

O‘zbekiston Respublikasi tashqi siyosatining asosiy tamoyillari quyidagilardan iborat:
mafkuraviy qarashlardan qat’iy nazar hamkorlik uchun ochiqlik, umuminsoniy qadriyatlarga,
tinchlik va xavfsizlikni saqlashga sodiqlik; davlatlarning suveren tengligi va chegaralar
daxlsizligini hurmat qilish; boshqa davlatlarning ichki ishlariga aralashmaslik;nizolarni tinch
yo‘l bilan hal etish;kuch ishlatmaslik va kuch bilan tahdid gilmaslik; inson huquqlari va
erkinliklarini hurmatlash; ichki milliy qonunlar va huquqiy normalardan xalgaro huquqgning
umume’tirof etilgan qoidalari va normalarining ustuvorligi; davlatning, xalgning oliy
manfaatlari, farovonligi va xavfsizligini ta'minlash magsadida ittifoglar tuzish, hamdo‘stliklarga
kirish va wulardan ajralib chiqgish;tajovuzkor harbiy bloklar va uyushmalarga
kirmaslik;davlatlararo alogalarda teng huquqlilik va o‘zaro manfaatdorlik, davlat milliy
manfaatlarining ustunligi;tashqi aloqalarni ham ikki tomonlama, ham ko‘p tomonlama
kelishuvlar asosida rivojlantirish, bir davlat bilan yagqinlashish hisobiga boshqgasidan
uzoqlashmaslik[8, B.104].

O‘zbekiston Respublikasida xalgaro hamkorlik sohasida yaratilgan huquqiy asoslarga
tayanilib, jahonning nufuzli xalqaro tashkilotlari bilan diplomatik munosabatlar o‘rnatildi.

O‘zbekiston 1992-yil 2-martda jahondagi eng nufuzli xalqaro tashkilot — Birlashgan Millatlar
Tashkilotiga qabul qilindi. O‘zbekiston davlat rahbari bu nufuzli tashkilotning anjumanlarida
faol ishtirok etib kelmoqda. Masalan, tashkilotning keyingi xalqaro anjumanlaridan biri 2010-
yil 20-sentyabrda o‘tkazildi[9, B.42]. Bunda O‘zbekiston Respublikasining Birinchi Prezidenti
BMT Bosh kotibi Pan Gi Munning taklifiga binoan BMT Bosh Assambleyasining Mingyillik
rivojlanish maqgsadlari bo‘yicha oliy darajadagi yalpi majlisda ishtirok etdi. Ushbu anjumanda
Prezident nutq so‘zlab, mamlakatimiz Mingyillik rivojlanish doirasida amalga oshirilgan ishlar,
O‘zbekistonning BMT bilan hamkorligi, Markaziy Osiyodagi jarayonlar, mintaqaviy xavfsizlik,
ekologiya muammolariga to‘xtalib o‘tdi.

O‘zbekiston BMT ning ixtisoslashgan muassasalar - YUNESKO, Jahon sog‘ligni saqlash
tashkiloti, xalgaro mehnat tashkiloti, Jahon intellektual mulk tashkiloti, BMTning bolalar fondi,
Xalgaro pochta ittifoqi, Elektr aloqasi bo‘yicha Xalgaro ittifoq, Jahon meteorologiya tashkiloti,
Xalgaro Olimpiada qo‘mitasi, Xalqaro avtomobillar ittifoqi va boshqa tashkilotlar bilan ham
hamkorlik qilib kelmoqda[10, B.34].

O‘zbekistonda mustagqillik yillarida xalgaro hamkorlikning huquqiy asoslari to‘la
yaratilib, tarixan qisqa bir davrda bu sohada katta yutuqlar qo‘lga kiritildi. O‘zbekiston
Respublikasi jahon hamjamiyatiga qo‘shildi, xalgaro va mintagaviy muammolarni hal qilishda,
umumiy va mintaqaviy xavfsizlikni mustahkamlashda faol gatnashayotgan nufuzli davlat
darajasiga ko‘tarildi. O‘zbekistonda mustaqillik yillarida xalgaro munosabatlar masalasida
yangi imkoniyatlar vujudga keldi. Qisqa fursat mobaynida O‘zbekiston dunyoning qator
rivojlangan mamlakatlari bilan siyosiy, iqtisodiy va madaniy sohalarda hamkorlikni yo‘lga
qo'‘yilib, sohaning huquqiy asoslari to‘la yaratildi. Masalan, 1992-yilning iyulida “O‘zbekiston
Respublikasining tashqi iqtisodiy faoliyat to‘g‘risida”gi, 1994-yilning may oyida O‘zbekiston
Respublikasining “Chet el investitsiyalari va chet ellik investorlar faoliyatining kafolatlari
to‘g'risida”gi qonun qabul qilindi, 2000-yilning may oyida yangi tahrirdagi “Tashqi iqtisodiy
faoliyat to‘g‘risida”gi O‘zbekiston Respublikasi qonuni mamlakat parlamenti tomonidan gabul
qilindi. Mazkur huquqiy me’yoriy hujjatlar asosida xorijiy mamlakatlar bilan hamkorlik olib
borilmoqda. Shuningdek, siyosiy mustaqillikka erishgan O‘zbekiston mamlakat va jamiyatni
siyosiy, ijtimoiy-iqtisodiy va ma’naviy-axloqiy jihatdan yangilashning strategik vazifalarini
aniqlab oldi. Birinchi Prezident I.A.Karimovning bevosita rahbarligida O‘bekiston
Respublikasi tashqi siyosatining strategiyasi va asosiy prinsiplari ishlab chiqildi [11, B.94].

O‘zbekistonning xorijiy davlatlar bilan o‘zaro aloqalarida iqtisodiy sohaning asosiy
yo‘nalishi hisoblanmish sanoat sohasidagi hamkorlik muhim o‘rin egallaydi. Mustaqillik
yillarida O‘zbekistonda bu sohaga jiddiy e’tibor qaratildi. Shu o‘rinda Birinchi Prezident
[.LA.Karimovning quyidagi so‘zlarini keltirish lozim:” Hamma joyda sarmoyaga ega bo‘lgan
sheriklarni gidirish kerak. Qo‘shma korxonalar barpo etish lozim. Biz fagat shu yo‘l bilangina
korxonalarning kuchli raqobat sharoitda ishlashni ta’'minlashimiz mumkin. Shu yo‘l bilangina
jahon bozorida mahsulotimizga munosib o‘rin olib borishimiz mumkin”.

O‘zbekiston keyingi yillarda ayniqsa Osiyo mamlakatlari bilan sanoat sohasida qizg‘in
hamkorlik olib bormoqda. Bunda Yaponiya, Xitoy, Hindiston, Turkiya, Janubiy Koreya,
Malayziya kabi davlatlari muhim o‘rin egallab kelmoqda.

O‘zbekiston Respublikasining Birinchi Prezidentning 2008-yil 2-oktyabrdagi
“O‘zbekiston Respublikasining 2009-yilga mo‘ljallangan investitsiya dasturi to‘g'risida”gi PQ-
969-son qaroriga muvofiq “Ozbekyengilsanoat” davlat aksiyadorlik kompaniyasi tomonidan

xorijiy investitsiyalarni rivojlantirish bo‘yicha umumiy qiymati 87 million AQSH dollari bo‘lgan
parametrlari prognoz qilingan 7 ta investitsiya loyihasi amalga oshirildi[12, B.81].

O‘zbekiston Respublikasi Birinchi Prezidentining 2009-yil 12-martdagi “2009-2014-
yillarda ishlab chiqarishni modernizatsiya qilish, texnik va texnologik qayta jihozlash bo‘yicha
eng muhim loyihalarni amalga oshirish chora-tadbirlari dasturi to‘g'risida”gi PQ-1072-son
qarori ijrosini monitoring qilish bo‘yicha reja ishlab chiqgiladi.

Eksport hajmini oshirishning asosiy mexanizmlaridan biri “O‘zbekyengilsanoat” davlat
aksiyadorlik kompaniyasi huzurida To‘gimachilik mahsulotlari reklamasi va marketingi
agentligining tashkil etilishi bo‘ldi. Marketing tadgiqotlarini o‘tkazish va yengil sanoat
mahsulotlarining jahon bozorlaridagi holatini o‘rganishni boshladi, uning asosida eksport
gilinadigan mahsulotlar narxini belgilashning yagona axborot konsepsiyasi yaratildi, bu esa, 0z
navbatida, tarmoq korxonalari tomonidan yagona narx siyosatini amalga oshirish bo‘yicha
amaliy qo‘llanma bo‘ldi.

Agentlikning eng muhim vazifalari, aynigsa, zamonaviy sharoitda sanoat korxonalari
tomonidan 3-5 yil davomida tayyor mahsulotlar eksporti bo‘yicha uzoq muddatli buyurtmalar
portfelini shakllantirish, ushbu mahsulotlarning raqobatbardoshligini oshirish hamda mahalliy
korxonalarga xorijiy sheriklar bilan aloga o‘rnatish va shartnomalar tuzishda ko‘maklashish
chora-tadbirlarini ishlab chigish va amalga oshirish bo‘ldi[13, B.5].

2009-yili O‘zbekiston hukumati tomonidan 2009-2011-yillarga mo‘ljallangan nooziq-
ovqat mahsulotlari ishlab chigaruvchi asosiy korxonalarni modernizatsiya qilish dasturi
tasdiglandi. Dasturda umumiy qiymati gariyb 185 million bo‘lgan 17 ta to‘gqimachilik
korxonasini modernizatsiya qilish, texnik va texnologik qayta jihozlash ko‘zda tutilgan. Joriy
etiladigan ishlab chiqarish quvvatlarining umumiy quvvati yiliga 91 million kvadrat metr
tayyor gazlama, 5,2 million dona tikuvchilik buyumlari, 7,3 million juft paypoq mahsulotlari,
32 ming tonna yuqori ip-kalava ishlab chiqarish imkonini berd.i.

“Chet ellik investorlar huqugqlarining kafolatlari va ularni himoya qilish choralari
to‘g'risida”gi, “Chet el investitsiyalari to‘g‘risida”gi qonunlar soha rivojida muhim ahamiyatga
ega bo‘ldi. Tayyor kiyim-kechak mahsulotlarini ishlab chiqarilib, ularni ichki bozorda sotadigan
qo‘shma korxonalar 2009-yilning 1-yanvarigacha qo‘shimcha qiymat solig‘idan tashqari barcha
soliq va yig‘imlardan ozod etildi[14, B.32].

O‘zbekiston Respublikasi Vazirlar Mahkamasining 2005-yil 27-yanvaridagi “Respublika
to‘gimachilik tarmog'‘iga investitsiyalar jalb etish chora-tadbirlari to‘g‘risida”gi qaroriga ko‘ra,
to‘gimachilik korxonalarini takomillashtirish, qayta jihozlash bilan bog‘liq 94 ta loyiha amalga
oshirildi. 2005-2008-yillarga mo‘ljallangan bu loyihalarning umumiy qiymati 1,2 milliard AQSH
dollarini tashkil etdi.

“O‘zbekyengilsanoat” davlat aksiyadorlik kompaniyasi O‘zbekiston Respublikasining
Birinchi Prezidentining 2005-yil 8-oktyabrdagi “O‘zbekiston Respublikasining 2006-yilga
mo‘ljallangan investitsiya dasturi to‘g'risida”gi PQ-216-son qarorining 8-bandiga asosan xorijiy
investitsiyalar manziliga strategik ahamiyatga ega yirik va xorijiy investitsiyalar ishtirokidagi
loyihalarni amalga oshirish masalalari bo‘yicha Muvofiglashtiruvchi kengashga bir necha bor
murojaat qildi[15, B.59].

Birogq, xorijiy investitsiyalar ishtirokidagi yirik va strategik ahamiyatga ega investitsiya
loyihalarini amalga oshirish bo‘yicha Muvofiglashtiruvchi kengash yiglishining
26.06.06-yildagi 16-sonli bayonnomasi bilan “O‘zbekyengilsanoat” davlat aksiyadorlik

kompaniyasi tomonidan investitsiya dasturining umumiy parametrlari uchun manzilli gismiga
tuzatish kiritish o‘rniga prognoz parametrlarini asossiz ravishda 8,33 million dollarga oshirgan.
O‘zbekiston Respublikasi Prezidentining 2005-yil 8-11-sonli PQ-216-son qarori bilan
tasdiglangan 105,51 million AQSH dollari miqdorida 2006-yilning birinchi yarim yilligi
yakunlarini amalga oshirishga salbiy ta’sir ko‘rsatgan, shuningdek, bojxona tartib-qoidalari
bo‘yicha qayta jihozlanishi lozim bo‘lgan loyihalar tashabbuskorlari oldida muammolar paydo

bo'lishiga olib keldi.
Adabiyotlar//Iutepatrypa/References:

1.  Mirziyoyev Sh.M. Erkin va farovon, demokratik O‘zbekiston davlatini birgalikda barpo
etamiz. - Toshkent: O‘zbekiston, 2016. - 56 b.

2. Mirziyoyev Sh.M. Qonun ustuvorligi va inson manfaatlarini ta’'minlash - yurt taraqqiyoti
va xalq farovonligining garovi. -Toshkent: O‘zbekiston, 2017.- 48 b.

3.  Mirziyoyev Sh.M. Buyuk kelajagimizni mard va olijanob xalqimiz bilan birga quramiz. -
Toshkent: O‘zbekiston, 2017. - 488 b.

4.  Karimov I. Ozbekiston mustaqilligining asosiy yo‘llari va xalqaro hamkorlik. - Toshkent:
O‘zbekiston, 1995. - 210 b.

5.  Karimov I. Mustaqillik va taraqqiyot yo‘lida. - Toshkent: O‘zbekiston, 2001. - 350 b.

6.  Karimov I. Davlat mustagqilligi va xalqaro siyosat. - Toshkent: Fan, 2005. - 290 b.

7.  Karimov I. O‘zbekistonning tashqi siyosat konsepsiyasi. - Toshkent: Siyosat, 1998. - 178
b.

8.  Mirziyoyev Sh.M. Xalgimizning roziligi bizning faoliyatimizga berilgan eng oliy bahodir.
2-jild. - Toshkent.: 0‘zbekiston, 2018. - 508 b.

9.  Abdullaev B. O‘zbekistonning xalqaro iqtisodiy hamkorlik strategiyasi va sanoat rivoji. -
Toshkent: Iqtisodiyot va taraqqiyot, 2020. - 142 b.

10. Tursunov M. O‘zbekiston sanoatining modernizatsiyasi va xalqaro texnologiyalar
transferi. - Toshkent: Fan va texnika, 2019.-110 b.

11. Rustamova S. Xalgaro munosabatlar va eksportni rivojlantirish. - Toshkent: Iqtisodiy
tahlil, 2021.-95b.

12. Islomov D. SHHT doirasida innovatsion hamkorlik va sanoat rivoji. - Toshkent: Markaziy
Osiyo tadgiqotlari, 2020. - 120 b.

13. Egamberdiyev ]. Sanoat eksportining xalgaro standartlarga moslashuvi. - Toshkent:
Savdo vaiqtisodiyot, 2022. - 88 b.

14. Yuldasheva N. Iqtisodiy integratsiya va sanoat sohasidagi imkoniyatlar. - Toshkent:
Iqtisodiy rivojlanish, 2021. - 104 b.

15. Rasulova F. Atrof-muhit va sanoat: xalqaro hamkorlik va barqarorlik. - Toshkent:

Ekologiya va sanoat, 2019.-76 b

73



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

NeS/9 (5) - 2025

AKTYAJIBHBIE ITPOBJIEMBI COLIMAJIBHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com
mas’uliyati cheklangan jamiyati Bog‘lanish uchun telefon:

(99) 602-09-84 (telegram).

616


mailto:scienceproblems.uz@gmail.com



